2023.02.07 වන දින  බඩල්කුඹුර ප්‍රාදේශීය සභාවේ පැවති   සාමාන්‍ය මාසික මහ සභා රැස්වීම් වාර්තාව.
2023 වර්ෂය පෙබරවාරි මාසය
සහභාගීවීම.
1. ආර්.එස්.එම්.අබේසේකර මැතිතුමා,ගරු සභාපති,ශ්‍රී ලංකා පොදුජන පෙරමුණ
2. ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමා,ගරු උප සභාපති, ශ්‍රී ලංකා පොදුජන පෙරමුණ
3. එස්.ඒ.කපිල සමරක්කොඩි මැතිතුමා, ගරු ප්‍රාදේශීය සභා මන්ත්‍රී, ශ්‍රී ලංකා පොදුජන පෙරමුණ
4. ඩී.එම්.මහින්ද්‍ර බණ්ඩාර මැතිතුමා, ගරු ප්‍රාදේශීය සභා මන්ත්‍රී, ශ්‍රී ලංකා පොදුජන පෙරමුණ
5. එච්.ජී.වීරසිංහ රත්නායක මැතිතුමා, ගරු ප්‍රාදේශීය සභා, මන්ත්‍රී,ශ්‍රී ලංකා පොදුජන පෙරමුණ
6. ඩී.එම්.සුසන්ත කමලසිරි මැතිතුමා, ගරු ප්‍රාදේශීය සභා මන්ත්‍රී, ශ්‍රී ලංකා පොදුජන පෙරමුණ
7. ආර්.ඩී.වසන්ත කුමාර මැතිතුමා, ගරු ප්‍රාදේශීය සභා මන්ත්‍රී, ශ්‍රී ලංකා පොදුජන පෙරමුණ
8. [bookmark: _GoBack]එච්.එම්.උදේනි කුමාර මැතිතුමා, ගරු ප්‍රාදේශීය සභා මන්ත්‍රී, ශ්‍රී ලංකා පොදුජන පෙරමුණ
9. ඩී.එම්.පේමාවති මැතිතුමිය, ගරු ප්‍රාදේශීය සභා මන්ත්‍රී, ශ්‍රී ලංකා පොදුජන පෙරමුණ
10. ඒ.එම්.නියාස් මැතිතුමා, ගරු ප්‍රාදේශීය සභා මන්ත්‍රී, එක්සත් ජාතික පක්ෂය
11. එම්.අයි.එම්.හුසේන් මැතිතුමා, ගරු ප්‍රාදේශීය සභා මන්ත්‍රී, එක්සත් ජාතික පක්ෂය
12. ආර්.එම්.සිරියාවති මැතිතුමිය, ගරු ප්‍රාදේශීය සභා මන්ත්‍රී, එක්සත් ජාතික පක්ෂය
13. ආර්.එම්.චන්ද්‍රසිරි මැතිතුමා, ගරු ප්‍රාදේශීය සභා මන්ත්‍රී, එක්සත් ජාතික පක්ෂය
14. එච්.ඒ.චන්ද්‍රිකා මැතිතුමිය ,ගරු ප්‍රාදේශීය සභා මන්ත්‍රී, එක්සත් ජාතික පක්ෂය
15. එච්.එම්.සෝමාවති මැතිතුමිය,ගරු ප්‍රාදේශීය සභා මන්ත්‍රී, එක්සත් ජාතික පක්ෂය
16. ආර්.එම්.විජේදාස මැතිතුමා, ගරු ප්‍රාදේශීය සභා මන්ත්‍රී, එක්සත් ජනතා නිදහස් සන්ධානය
17. එච්.එම්.කිත්සිරි ලුණුගලලන්ද මැතිතුමා, ගරු ප්‍රාදේශීය සභා මන්ත්‍රී, එක්සත් ජනතා නිදහස් සන්ධානය
සහභාගි නොවීම
01. කේ.ඒ.ජී.විලියම් පෙරේරා මැතිතුමා, ගරු ප්‍රාදේශීය සභා මන්ත්‍රී, ජනතා විමුක්ති   පෙරමුණ

බඩල්කුඹුර ප්‍රාදේශීය සභාවේ 2023 පෙබරවාරි මස මාසික සභා රැස්වීම ගරු සභාපති ආර්.එස්.එම්.අබේසේකර මැතිතුමාගේ ප්‍රධානත්වයෙන් 2023.02.07 වන අඟහරුවාදා දින පෙ.ව.10.00 ට බඩල්කුඹුර ප්‍රාදේශීය සභා රැස්වීම් ශාලාවේදී පවත්වන ලදි.
01).පසුගිය සභාවේ සභා වාර්තාව සභා සම්මත කර ගැනීම.
ගරු සභාපති ආර්.එස්.එම්.අබේසේකර මැතිතුමා
ගරු උප සභාපතිතුමනි,ගරු මන්ත්‍රීතුමනි, ගරු මන්ත්‍රීතුමියනි, න්‍යාය පත්‍රයට අනුව තිබෙන්නේ 2023.01.10 සභා රැස්වීම් වාර්තාව කිය වුවා සේ සලකා සභා සම්මත කර ගන්නා ලෙස ඉල්ලා සිටිනවා.
ගරු උපසභාපති ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමා
ගරු සභාපතිතුමනි, 2023.01.10 දින සභා රැස්වීම් වාර්තාව සත්‍ය වාර්තාවක් බව මම යෝජනා කරනවා.
ගරු ප්‍රාදේශීය සභා මන්ත්‍රී ඩී.එම්.සුසන්ත කමලසිරි මැතිතුමා
ගරු සභාපතිතුමනි, එම යෝජනාව මම ස්ථීර කරනවා.
තීරණය - ගරු උපසභාපති ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමා විසින් ගෙනෙන ලද යෝජනාව අනුව 2023.01.10 දින සභා රැස්වීම් වාර්තාව සත්‍ය වාර්තාවක් බව ගරු ප්‍රාදේශීය සභා මන්ත්‍රී ඩී.එම්.සුසන්ත කමලසිරි  මැතිතුමාගේ ස්ථිරත්වයෙන් ඒකමතිකව සභා සම්මත විය.
(02).ගරු සභාපතිතුමාගේ විශේෂ නිවේදන
ගරු සභාපති ආර්.එස්.එම්.අබේසේකර මැතිතුමා
02.01.ගරු උප සභාපතිතුමනි, ගරු මන්ත්‍රීතුමනි, ගරු මන්ත්‍රීතුමියනි, මීළඟ සභා රැස්වීම 2023 මාර්තු මස 07 වන අඟහරුවාදා දින පෙ.ව.10.00 ට මෙම ස්ථානයේදී පවත්වන බව දැනුම් දෙනවා.
(03)සන්දේශ, පෙත්සම්,පැමිණිලි හා සන්නිවේදන සභාගත කිරීම -නැත
(04)යථා පරිදි කල් දී ඇති ප්‍රශ්න -නැත
(05)යථා පරිදි කල් දී ඇති යෝජනා  - ඇත

යෝජනා අංක 01

ගරු සභාපති ආර්.එස්.එම්.අබේසේකර මැතිතුමා

ගරු උපසභාපතිතුමනි,ගරු මන්ත්‍රීවරුනි මෙම ප්‍රාදේශීය සභාව සතු PF-7386 අංක දරණ කැබ් රථයේ වාර සේවාව සිදු කර බිල්පත රුපියල් 35855.00 ක මුදල ගෙවිමට  සුදුසු බව ගරු සභාවට යෝජනා කරනවා.
ගරු උපසභාපති ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමා
ගරු සභාපතිතුමනි, එම යෝජනාව මම ස්ථිර කරනවා.
තීරණය-ගරු සභාපති ආර්.එස්.එම්.අබේසේකර මැතිතුමා විසින් ගෙනෙන ලද යෝජනාව ගරු උපසභාපති ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමාගේ ස්ථිරත්වයෙන් ඒකමතිකව සභා සම්මත විය.
යෝජනා අංක 02
ගරු සභාපති ආර්.එස්.එම්.අබේසේකර මැතිතුමා
ගරු උපසභාපතිතුමනි,ගරු මන්ත්‍රීවරුනි බඩල්කුඹුර ප්‍රාදේශීය සභා මහජන පුස්තකාලවල 2019 වර්ෂයේ බැහැරට ගෙන ගොස් නැවත භාර නොදුන් පොත් සඳහා දඩ මුදල් අය නොකර පොත්වල වටිනාකම පමණක් අයකර ගැනීම සුදුසු බව ගරු සභාවට යෝජනා කරනවා.
ගරු ප්‍රාදේශීය සභා මන්ත්‍රී ඩී.එම්.සුසන්ත කමලසිරි මැතිතුමා

ගරු සභාපතිතුමනි,එම යෝජනාව මම ස්ථිර කරනවා.
තීරණය- ගරු සභාපති ආර්.එස්.එම්.අබේසේකර මැතිතුමා විසින් ගෙනෙන ලද යෝජනාව ගරු ප්‍රාදේශීය සභා මන්ත්‍රී ඩී.එම්.සුසන්ත කමලසිරි මැතිතුමාගේ ස්ථීරත්වයෙන් ඒකමතිකව සභා සම්මත විය.
යෝජනා අංක 03

ගරු සභාපති ආර්.එස්.එම්.අබේසේකර මැතිතුමා

ගරු උපසභාපතිතුමනි,ගරු මන්ත්‍රීවරුනි බඩල්කුඹුර ප්‍රාදේශීය සභාව යටතේ ඇති පුස්තකාල 06 මඟින් විවිධ සාහිත්‍ය තරඟ පවත්වන ලද අතර එමඟින් ජයග්‍රහණය ලැබු අය සඳහා සහතිකපත් සහ ත්‍යාග ලබා දීම හා විනිශ්චය මණ්ඩලය සඳහා සම්පත් දායක දීමනා ලබා දිම සුදුසු බව ගරු සභාවට යෝජනා කරනවා.
ගරු උපසභාපති ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමා
ගරු සභාපතිතුමනි, එම යෝජනාව මම ස්ථිර කරනවා.
තීරණය-ගරු සභාපති ආර්.එස්.එම්.අබේසේකර මැතිතුමා විසින් ගෙනෙන ලද යෝජනාව ගරු උපසභාපති ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමාගේ ස්ථිරත්වයෙන් ඒකමතිකව සභා සම්මත විය.
යෝජනා අංක 04

ගරු සභාපති ආර්.එස්.එම්.අබේසේකර මැතිතුමා

ගරු උපසභාපතිතුමනි,ගරු මන්ත්‍රීවරුනි මොනරාගල නාගරික සංවර්ධන අධිකාරියේ සහකාර අධ්‍යක්ෂ විසින් (සැලසුම්) 51/03/07 දරණ 2023.01.16 දින එවන ලද ලිපියේ සඳහන් පරිදි අප ආයතනය හා එක්ව බැංකු ගිණුමක් විවෘත කිරීම සුදුසු බව ගරු සභාවට යෝජනා කරනවා.

ගරු ප්‍රාදේශීය සභා මන්ත්‍රී ආර්.එම්.සිරියාවතී මැතිතුමිය
ගරු සභාපතිතුමනි, මෙම යෝජනාව සම්බන්ධයෙන් මුදල් හා ප්‍රතිපත්ති කමිටුවේදී  තීරණය කරනු ලැබුවේ බැංකු ගිණුමක් විවෘත නොකිරිමටයි.එම නිසා මෙම යෝජනාව හැර ඉතිරි යෝජනා ටික සම්මත කර ගන්න සුදුසු යි කියලා මම යෝජනා කරනවා.
තීරණය- ගරු සභාපති ආර්.එස්.එම්.අබේසේකර මැතිතුමා විසින් ගෙනෙන ලද යෝජනාව ඒකමතිකව ප්‍රතික්ෂේප කරන ලදි.

යෝජනා අංක 05

ගරු සභාපති ආර්.එස්.එම්.අබේසේකර මැතිතුමා

ගරු උපසභාපතිතුමනි,ගරු මන්ත්‍රීවරුනි අප කාර්යාලය මඟින් මෙහෙයවන සංවර්ධන උපදේශක කාරක සභාවේ කම්ටු ලේකම් සඳහා ප්‍රධාන කළමනාකරණ සේවා නිලධාරි ඒ.එම්.සී නදුන් කුමාර මහතා සුදුසු බව ගරු සභාවට යෝජනා කරනවා.

ගරු උපසභාපති ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමා
ගරු සභාපතිතුමනි, එම යෝජනාව මම ස්ථිර කරනවා.
තීරණය-ගරු සභාපති ආර්.එම්.එස්.අබේසේකර මැතිතුමා විසින් ගෙනෙන ලද යෝජනාව ගරු උපසභාපති ආර්.ඩබ්.එස්.ජේ.ඩි.එම්.කිත්සිරි මෙවන් රෝහිත බණ්ඩාර මැතිතුමාගේ ස්ථිරත්වයෙන් ඒකමතිකව සභා සම්මත විය.
යෝජනා අංක 06

ගරු සභාපති ආර්.එස්.එම්.අබේසේකර මැතිතුමා

ගරු උපසභාපතිතුමනි,ගරු මන්ත්‍රීවරුනි කටුගහගල්ගේ වැවේ ජැටිය අළුත්වැඩියා කටයුතු වෙනුවෙන් රුපියල් 25000.00 ක බිල්පත ගෙවීම සුදුසු බව ගරු සභාවට යෝජනා කරනවා.

ගරු ප්‍රාදේශීය සභා මන්ත්‍රී ඩී.එම්.සුසන්ත කමලසිරි මැතිතුමා

ගරු සභාපතිතුමනි,එම යෝජනාව මම ස්ථිර කරනවා.
තීරණය- ගරු සභාපති ආර්.එස්.එම්.අබේසේකර මැතිතුමා විසින් ගෙනෙන ලද යෝජනාව ගරු ප්‍රාදේශීය සභා මන්ත්‍රී ඩී.එම්.සුසන්ත කමලසිරි මැතිතුමාගේ ස්ථීරත්වයෙන් ඒකමතිකව සභා සම්මත විය.
යෝජනා අංක 07

ගරු සභාපති ආර්.එස්.එම්.අබේසේකර මැතිතුමා

ගරු උපසභාපතිතුමනි,ගරු මන්ත්‍රීවරුනි කටුගහගල්ගේ උද්‍යානයේ සේවය කරන බහුකාර්ය සංවර්ධන සහායක නිලධාරින් හා කාර්යාලයේ වැඩ පරිපාලක,වැඩ බලන ආදායම් පරික්ෂක මහතුන් විසින් එහි සේවය කිරීම වෙනුවෙන් යම්කිසි දීමනාවක් ලබා දෙන ලෙස ඉල්ලීමක් කර තිබු අතර ඔවුන් සුවිශේෂි කාර්ය භාරයක් හා උදේ 6.00 සිට සවස 6.00 දක්වා සේවය කර විශාල කැප කිරීමක් සිදු කරන බැවින් එම නිලධාරින්ට රුපියල් 2000.00ක ගමන් වියදම් දීමනාවක් ලබා දීම සුදුසු බව ගරු සභාවට යෝජනා කරනවා.

ගරු උපසභාපති ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමා
ගරු සභාපතිතුමනි,එම යෝජනාව මම ස්ථිර කරනවා.
තීරණය- ගරු සභාපති ආර්.එස්.එම්.අබේසේකර මැතිතුමා විසින් ගෙනෙන ලද යෝජනාව ගරු උපසභාපති ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමාගේ ස්ථීරත්වයෙන් ඒකමතිකව සභා සම්මත විය.
යෝජනා අංක 08

ගරු සභාපති ආර්.එස්.එම්.අබේසේකර මැතිතුමා

ගරු උපසභාපතිතුමනි,ගරු මන්ත්‍රීවරුනි කටුගහගල්ගේ උද්‍යානය සඳහා සකස් කළ අතුරු ව්‍යවස්ථාව ක්‍රියාත්මක කිරිම සුදුසු බව ගරු සභාවට යෝජනා කරනවා.

ගරු ප්‍රාදේශිය සභා මන්ත්‍රී ඩී.එම්.පේමාවතී මැතිතුමිය
ගරු සභාපතිතුමනි, එම යෝජනාව මම ස්ථිර කරනවා.

තීරණය-ගරු සභාපති ආර්.එස්.එම්.අබේසේකර මැතිතුමා විසින් ගෙනෙන ලද යෝජනාව ගරු ප්‍රාදේශිය සභා මන්ත්‍රී ඩී.එම්.පේමාවතී මැතිතුමිය ගේ ස්ථිරත්වයෙන් ඒකමතිකව සභා සම්මත විය.
යෝජනා අංක 09
ගරු සභාපති ආර්.එස්.එම්.අබේසේකර මැතිතුමා

ගරු උපසභාපතිතුමනි,ගරු මන්ත්‍රීවරුනි බඩල්කුඹුර ප්‍රාදේශීය සභාවට අයත් සතිපොළ කඩ කාමර අංක 05 2023 වර්ෂය සඳහා ටෙන්ඩර් කලද කිසිදු ලංසු කරුවෙකු ඉදිරිපත් නොවු අතර,බඩල්කුඹුර මොනරාගල පාර, 11කණුව ලිපිනයේ පදිංචි කේ.ඩී.එස්.පී.විජේසිරි මහතා විසින් මාසික කුලි පදනම මත ලබා දෙන ලෙස ඉල්ලීමක් කර තියෙනවා. මසකට රුපියල් 2650.00 ක් බැගින් අයකර එම කඩකාමර ලබා දීම සුදුසු බව ගරු සභාවට යෝජනා කරනවා

ගරු උපසභාපති ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමා
ගරු සභාපතිතුමනි,එම යෝජනාව මම ස්ථිර කරනවා.
තීරණය- ගරු සභාපති ආර්.එස්.එම්.අබේසේකර මැතිතුමා විසින් ගෙනෙන ලද යෝජනාව ගරු උප සභාපති ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමාගේ ස්ථීරත්වයෙන් ඒකමතිකව සභා සම්මත විය.
(06).යථා පරිදි කල් දී නොමැති යෝජනා - ඇත

යෝජනා අංක 01

ගරු සභාපති ආර්.එස්.එම්.අබේසේකර මැතිතුමා

ගරු උපසභාපතිතුමනි,ගරු මන්ත්‍රීවරුනි ප්‍රාදේශීය සංවර්ධන සහායක ව්‍යාපෘතියේ කාර්ය සාධන දෙක යටතේ අප වෙත වෙන් වි ඇති රු.589100.00 ක මුදලින් කටුගහගල්ගේ වැව අසල භුමියේ සංචාරක ආකර්ෂණයෙන් යුතු ස්ථානයක් ලෙස සංවර්ධනය කිරිම සුදුසු බව ගරු සභාවට යෝජනා කරනවා.

ගරු ප්‍රාදේශිය සභා මන්ත්‍රී ඩී.එම්.සුසන්ත කමලසිරි මැතිතුමා
ගරු සභාපතිතුමනි, එම යෝජනාව මම ස්ථිර කරනවා.
තීරණය-ගරු සභාපති ආර්.එස්.එම්.අබේසේකර මැතිතුමා විසින් ගෙනෙන ලද යෝජනාව ගරු ප්‍රාදේශිය සභා මන්ත්‍රී ඩී.එම්.සුසන්ත කමලසිරි මැතිතුමාගේ ස්ථිරත්වයෙන් ඒකමතිකව සභා සම්මත විය.
යෝජනා අංක 02

ගරු උපසභාපති ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමා
ගරු සභාපතිතුමනි, ගරු මන්ත්‍රීවරුනි බඩල්කුඹුර ප්‍රාදේශීය සභාවට අයත් පෙර පාසලේ දුවා දරුවන් සඳහා අලුතින් ඩෙස් පුටු සැදීමට අවශ්‍ය වි ඇත.අප බඩල්කුඹුර ප්‍රාදේශීය සභාවේ 2023 අයවැය මඟින් රැස්ව්ම් ශාලාවේ ආබාධිත ප්‍රවේශ මාර්ගය සැකසීම සඳහා වෙන් කර ඇති රු.350000.00 (තුන්ලක්ෂ පනස් දහස) ක මුදලින් රුපියල් 140000.00 (එක්ලක්ෂ හතලිස් දහස) ක මුදලක් වෙන් කර පෙර පාසල් ඩෙස් පුටු සැදීම සඳහා සුදුසු බව ගරු සභාවට යෝජනා කරනවා.

ගරු ප්‍රාදේශීය සභා මන්ත්‍රී ඩී.එම්.මහින්ද්‍ර බණ්ඩාර මැතිතුමා.
ගරු සභාපතිතුමනි,එම යෝජනාව මම ස්ථිර කරනවා.

තීරණය- බණ්ඩාර ගරු උපසභාපති ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත මැතිතුමා විසින් ගෙනෙන ලද යෝජනාව ගරු ප්‍රාදේශීය සභා මන්ත්‍රී ඩී.එම්.මහින්ද්‍ර බණ්ඩාර මැතිතුමාගේ ස්ථීරත්වයෙන් ඒකමතිකව සභා සම්මත විය.
 (07.)කාරක සභා වාර්තා  -ඇත
(08). ආදායම් වියදම් වාර්තාව සභාවට ඉදිරිපත් කිරිම

ගරු සභාපති ආර්.එස්.එම්.අබේසේකර මැතිතුමා
ගරු උපසභාපතිතුමනි,ගරුමන්ත්‍රීවරුනි 2023 වර්ෂයේ ජනවාරි මස ආදායම් වියදම් වාර්තාව අනුමත කරන්න සුදුසුයි කියලා මම යෝජනා කරනවා.
ගරුඋප සභාපතිආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමා
ගරු සභාපතිතුමනි, එම යෝජනාව මම ස්ථිර කරනවා. 
ගරු ප්‍රාදේශීය  සභා මන්ත්‍රී ආර්.ඩි.වසන්ත කුමාර  මැතිතුමා
ගරු සභාපතිතුමනි,ආදායම් වියදම් වාර්තාවේ පළවැනි පිටුවේ තියෙනවා 2023.01.30 වන  දිනයක පොඩි දෝෂයක් තියෙනවා. ඒක ගෙවිම් කිරිම සඳහන් කරලා තියෙනවා 2023. 11.10 ,11,12 ලෙස  එය 2023.01.10 ,11,12 ලෙස සංශෝධනය කර නිවැරදි කර ගන්නා ලෙස ඉල්ලා සිටිනවා.
තීරණය - ගරු සභාපති ආර්.එස්.එම්.අබේසේකර මැතිතුමා විසින් ගෙනෙන ලද  2023 ජනවාරි මස ලැබිම් ගෙවිම් වාර්තාව අනුමත කිරීමේ යෝජනාව ගරු උප සභාපති ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමාගේ ස්ථිරත්වයෙන් ඒකමතිකව සභා සම්මත විය.
(09). ගරු මන්ත්‍රීවරුන්ගේ අදහස් දැක්වීම.
ගරු ප්‍රාදේශීය සභා මන්ත්‍රී ඩි.එම්.පේමාවතී මැතිතුමිය
ගරු සභාපතිතුමනි,2023 වර්ෂයට රු.150000.00 ක මුදලක් අපිට සභා අරමුදලින් වෙන් කරලා තියනවා.තව අපිට මාසයක් වගේ කාලයක් තියෙන්නේ.ඒ නිසා අපිට ඒ වෙන් කරලා තියන මුදල සංවර්ධන කටයුතුවලට දෙන්න කියලා මම යෝජනා කරනවා.මැතිවරණය තියනවා කියලා ප්‍රකාශයට පත්  කරලා තියනවානේ.අපි දන්නවානේ. අපේ මන්ත්‍රීකම ලබන මාසේ  19 න් පස්සේ අහෝසි වෙනවා.අහෝසි වුනාට පස්සේ අපිට ඒ මුදල ගන්න පුළුවන්ද? 
ගරු ප්‍රාදේශීය සභා මන්ත්‍රී එච්.එම්.කිත්සිරි ලුණුගලලන්ද මැතිතුමා
ගරු සභාපතිතුමනි,අපේ ධුර කාලය ලබන මාසෙන් අවසන් වුනොත්, අපේ මන්ත්‍රී ධුරය  නැති වුනා කියලා මේ යෝජනාවල සල්ලි දෙන්නේ මන්ත්‍රීවරුන්ට නොවෙයි.සියළුම මන්ත්‍රීවරුන්ගේ යෝජනා විදිහට සභාවේ අනුමත කරලා තියෙන්නේ.ඒනිසා මන්ත්‍රීධුරය නැති වුනාට ක්‍රියාත්මක කිරිමේ හැකියාව තියනවා.මුදල් කවදාවත් මන්ත්‍රීවරුන්ට දෙන්න බැහැ.පළාත් සභාවේ අපේ ප්‍රාදේශියේ  ක්‍රියාත්මක කරන්න පුළුවන්, සභාව විසින් ක්‍රියාත්මක කරන්න ව්‍යාපෘති වලට  දෙන්න පුළුවන්.
ගරු ප්‍රාදේශීය සභා මන්ත්‍රී ඩි.එම්.පේමාවතී මැතිතුමිය
ගරු ලේකම්තුමිය ඒ විදිහටම ඒ ටික ක්‍රියාත්මක  කරන්න කියලා ඔබතුමියගෙන් ඉල්ලා සිටිනවා. ඒ වගේම මේ සභා වාර්තාවේ සටහන් කරන්න කියලා විශේෂයෙන්ම මම ඉල්ලා සිටිනවා.
ගරු  සභාපති ආර්.එස්.එම්.අබේසේකර මැතිතුමා
ගරු පේමා මන්ත්‍රීතුමිය  අපිට ඒ මුදල් දෙන්න බැහැ.මැතිවරණයක් ප්‍රකාශ කරලා තියන නිසා.
ගරු ප්‍රාදේශීය  සභා මන්ත්‍රී එච්.ජී.වීරසිංහ රත්නායක මැතිතුමා
ගරු සභාපතිතුමනි, ගරු පේමා මන්ත්‍රීතුමියගේ අදහසට අනුව වසම් වලට  වැයවන ඒ මුදල් සභාවට  දාලා සභාව සම්මත කරලා තිබුනානම් දෙන්න පුළුවන් කියන ඒක නෛතික නිතීයේ තිබෙනවා.අපේ ධුර කාලය අවසන් වුනාත් ලේකම්තුමියගේ වගකිම තමයි ඒ මුදල ගමේ සංවර්ධනය සඳහා පක්ෂ විපක්ෂ සියලු දෙනාටම ලබා දෙන එක. අපි විශ්වාස කරනවා ඒ ආකාරයටම සිදු වෙයි කියලා.දැන් මැතිවරණ කාලයක් මැතිවරණයක් ප්‍රකාශ කිරිමෙන් පසු රැකියාවක්වත්,සංවර්ධන කටයුත්තක්වත් කරන්න බැරි නිසා තමයි ඒ ආකාරයෙන් සිදු වෙන්නේ. ඒ වගේම මැතිවරණ සමයේ බොහෝ දෙනා කතා වෙන්නේ ජාතික ජනබලවේගය පිළිබඳවයි.අපේ නායකයන්ගේ වැරදි නිසා තමයි ඒ දේ සිදු වෙලා තියෙන්නේ.ගරු සභාපතිතුමනි, අපේ ප්‍රාදේශිය සභාවට අයත් ඉඩම් වල බලපත්‍ර හදන්න වැඩ කටයුතු කරගෙන යනවා ද ?අලුපොත කිරමනා නිධිය,අක්කර 15 ඉඩම යනාදිය.අපේ ධුර කාලය මේ මාසෙන් ඉවර වි ගෙන යන නිසා ගරු ලේකම්තුමියනි, සභාව සතු ඉඩම් ටික සභාව සතු කර ගන්න. ලේකම්තුමිය මේ පිළිබඳව අවධානය යොමු කරන්න කියලා මම ඉල්ලා සිටිනවා.රජයේ සතු ඉඩමක් සභාවට අත්පත් කර ගන්න ක්‍රමවේද තියනවා. ප්‍රාදේශීය ලේකම්තුමාගේ අවශ්‍ය ලියකියවිලි සකස් කරලා ජනාධිපතිතුමාට යොමු කළ විට ජනාධිපතිතුමාට බලතල තියනවා ප්‍රාදේශීය සභාවට ඒ ඉඩම් පවරා ගන්න. ඉතින් ඒ මාර්ග ඔස්සේ ගිහින් අපිට රජයේ සතු ඉඩම් ඒ ආකාරයට පවරා ගන්නා ලෙස මම ලේකම්තුමියට ඉල්ලිමක් කරනවා.සියලු දෙනාටම සුබ අනාගතයක් ප්‍රාර්ථනා කරමින් මම නිහඩ වෙනවා.
ගරු  ප්‍රාදේශීය සභා මන්ත්‍රී එම්.අයි.එම්.හුසේන්  මැතිතුමා
ගරු සභාපතිතුමනි,71 මතකයේදි 88-89 භිෂණය මතක ඇති. පහු ගිය දවස්වල සිදුවුන අරගලය මතක ඇති. මොකක්ද  සිද්ධ වුනේ කියලා. ජනතා විමුක්ති පෙරමුණ ගම්වල කිසිම ප්‍රතිචාරයක් නැහැ. හිතන්න එපා ජනතා විමුක්ති පෙරමුණට සභාවක් ගන්න පුළුවන් මන්ත්‍රී ආසන දෙක තුනක් ගන්න පුළුවන් කියලා. ඒක නිකන් හීනයක් මිනී මරපු, රජයේ දේපල ජනතාවගේ දේපල විනාශ කරපු, බස් ගිනි තියලා,පාරවල් කඩලා,බෝක්කු කඩපු මිනිස්සුන්ට ඡන්දය දෙනවාද?
ගරු ප්‍රාදේශීය සභා මන්ත්‍රී ආර්.එම්.සිරියාවතී මැතිතුමිය
ගරු සභාපතිතුමනි,ජනතා විමුක්ති පෙරමුණ සම්බන්ධයෙන් අපේ අය කතා කරපු නිසා මටත් කතා කරන්න යමක් තියනවා.ඒ අය උඩ තියන්න නොව ඒ අය පාගලා දාන්න වචනයක් කතා කරන්න ඕන කියලා මට හිතුනා.ජනතා විමුක්ති පෙරමුණ 88 -89 කාලයට නැවත වතාවක් ආවත් මම මැරෙන්න බය නැහැ.අපි මන්ත්‍රීවරු 18 දෙනා මේ පළාත් පාලන මැතිවරණය කවදා තිබ්බත් ඉදිරිපත් වෙනවා.අපේ නම් හන්වඩු ගහ ගහ යන මේ ජනතා විමුක්ති පෙරමුණේ ඉන්නේ මහ දුබල කණ්ඩායමක්. ඒ අය ගෙවල්වලට ගිහින් කතා කරනකොට සමහර මිනිස්සු බනිනවා.මගේ කොට්ඨාශයෙනුත් කෙනෙක් ලැයිස්තුවෙන් තරඟ වදිනවා. බඩල්කුඹුර නගරයේ 88- 89 කාලයේ ජනතා විමුක්ති පෙරමුණ හිස ඔසවලා මහා විනාශයක් කළා. අපිට පාසල් යන්න බස් නැති වුනා.බස්වලට ගිනි තියලා බස් විනාශ කලා.අහිංසක මිනිස්සු මැරුවා.මාස 04 ක දරුවෙක් කිරි බොන අවස්ථාවේදී අම්මාට වෙඩි තිව්වා.ඒ වගේ දරුණු කාලයක් තිබ්බා.අංකඩ ප්‍රදේශයේ පුද්ගලයෙක් මෙවර ජනතා විමුක්ති පෙරමුණෙන් තරඟ කරනවා.ඒ පුද්ගලයා එන එන පක්ෂ වලින් හොරා කාලා ගෙවල් දොරවල් හදාගෙන,දරුවන්ට රැකියා අරගෙන,ව්‍යාපාර පටන් ගත්ත පුද්ගලයෙක්. ජනතා විමුක්ති පෙරමුණෙන් එතුමාගේ පියා බල්ලෙක් කුකුලෙක් වගේ මරලා දැම්මා.නමුත් ඒ පුද්ගලයා ජනතා විමුක්ති පෙරමුණෙන් මෙවර ඡන්දය ඉල්ලනවා.ජනතා විමුක්ති පෙරමුණේ කෙනෙක්ටනම් මේ සභාවේ වාඩිවෙන්න ඉඩ තියන්නේ නැහැ. තම තමන් හිතාගන්න තමන්ගේ කොට්ඨාශයේ ඒ අයටනම් නැගිටින්න ඉඩ තියන්නේ නැහැ කියලා.ඒ අයට නැගිටින්නත් බැහැ. මම නැවත නැවතත් මතක් කරන්නේ ඒ අතීතය මතක් කරලා , ඒ කරපු දේවල් මතක් කරලා ,අපි ඒ අදුරේ හිටපු යුගය මතක් කරලා  ,සමහර අයගේ ස්වාමියාට බිරිද නැති වුනා,බිරිදට ස්වාමියා නැති වුනා, අම්මාවරුන්ට දියණිවරු සහ පුත්තු නැති වුනා,දරුවන්ට දෙමාපියන් නැති වුනා,ලාම්පුවක් පත්තු කරන්න දුන්නේ නැහැ. එහෙම කරපු  අය තමයි නැවත නැගිටින්න බලාගෙන ඉන්නේ. අවුරුදු 1985 ,න් එහාට ඉපදිච්ච අය මේවා ගැන දන්නේ නැහැ.ඒ අයට මේ භීෂණ යුගය මතක් කරලා ,අවබෝධ කරලා දෙන්න ඕන අපි. 
ගරු ප්‍රාදේශීය සභා මන්ත්‍රී එස්.ඒ.කපිල සමරක්කොඩි මැතිතුමා
ගරු සභාපතිතුමනි,ජනතා විමුක්ති පෙරමුණ කියලා මාලිමාව කියලා යම්කිසි ප්‍රචාරයක් යවනවා.එක කණ්ඩායමක් විසින් හැම ගමකම මාලිමාවට තමයි තියෙන්නේ කියලා.මේක සම්පුර්ණයෙන්ම පුස්සක්. මම එහෙම කියන්නේ දැන් මාලිමාව තරුණ සුළු පිරිසක් පේස් බුක් ගිණුම් එක්කෙනාට ගිණුම් දෙක තුනක් තියෙනවා. මේ පිරිස එක එක දේවල්  සමාජයට මුදා හරිනවා. හැබැයි මේවාට උත්තර දෙන්න යන්නේ නැහැ. මොකද 88-89 භිෂණයේ හොදට  මිනිස්සුන්ට මතක තියෙනවා.ඒ භිෂණය නිසා දෙමාපියෝ වැඩිහිටි කට්ටිය කිසි කෙනෙක් වෙනස් වෙලා නැහැ.දරුවන්ට උපදෙස් දෙනවා එදා තිබුණු වාතාවරණය පිළිබඳව. මගේ ළඟ තියෙනවා බඩල්කුඹුරේ මරපු මිනිස්සුන්ගේ නම් ලැයිස්තුව 62 ක් තියෙනවා.මම මේ භීෂණ යුගය ගැන තරුණ පිරිස දැනුවත් කරන්න ලොකු උත්සහයක් දරනවා.අපි ආණ්ඩු පක්ෂය හා විපක්ෂයේ සියළු දෙනාම එකතු වෙලා මේක පුස්සක් බව සමාජගත කරන්න ඕන.තරුණ පිරිස යහමඟට අපි ගන්න ඕන.
ගරු ප්‍රාදේශීය සභා මන්ත්‍රී ඩී.එම්.සුසන්ත කමලසිරි මැතිතුමා
ගරු සභාපතිතුමනි, ඇමුණුම් අංක 5 යෝජනාව යටතේ සභාවට යෝජනාවක් ඉදිරිපත් වුනා පොළේ කඩ කාමරය මාසික කුලි පදනම මත දෙන්න කියලා හැබැයි එම පුද්ගලයා ලියුමක් දාලා තියෙනවා හැබැයි මේකේ දාලා නැහැ. එම පුද්ගලයා මුදල මේච්චරයි කියලා. හැබැයි යෝජනාවේ මුදල තීරණය කරලා තියෙනවා රු.2650 කියලා. මේ වගේ තීරණ ගන්න කොට සභාවට වාසිදායක විදිහට තීරණ ගන්නවා නම් හොඳයි කියලා මට හිතෙනවා. අඩුම තරමේ  මේක රු. 3000  ගානේ රවුම් මුදලක් දාන්න පුළුවන් නම් හොදයි.අමුණුම් අංක 03 යෝජනාව  පුස්තකාල සම්බන්ධයෙන් තරඟවලට මුදල් වියදම් කරන සම්බන්ධයෙන් විනිශ්චය මණ්ඩලයට හා සහතික්පත්වලට මේක අයවැයෙන් මුදල් වෙන් කරලා තියෙනවා පුස්තකාලවලට යම්කිසි මුදලක් ඉතින් ඒකට යටත්ව වියදම් කරන්න. 
ගරු  සභාපති ආර්.එස්.එම්.අබේසේකර මැතිතුමා
ගරු මන්ත්‍රීතුමනි ආදායම් පරික්ෂක මහතා විසින් ඒ පුද්ගලයා සමඟ කතා කරලා තමයි මේ මුදල මහ සභාවට දැම්මේ.
ගරු ප්‍රාදේශීය සභා මන්ත්‍රී ආර්.එම්.විජේදාස මැතිතුමා
ගරු සභාපතිතුමනි,මම ගොඩාක් සතුටු වෙනවා පළාත් පාලන මැතිවරණයේ මේ රටේ පවත්වන්න දින නියම කරලා තිබියදීත් මේ ගරු සභාවට මන්ත්‍රීවරයෙක් හැටියට එන්න ලැබීම පිලිබඳව.මම ඉතාමත් ගෞරවයෙන් මතක් කරනවා ගරු සභාපතිතුමා හැර මේ හැම දෙනාම ඡන්දයට සුදානම් වෙලා ඉන්න මොහොතක්. මාර්තු මාසේ 09 තමයි ඡන්දය ප්‍රකාශයට පත්කරන්නේ මැතිවරණ කොමසාරිස්තුමා ඒ නිසා මම මතක් කරනවා සියළු දෙනාම අවුරුදු 05 ක් මේ සභාවේ හිටියා.මේ හැම දෙනාම ආවේ ගමේ පුංචි හරි වැඩක් කරන්න.ප්‍රදේශයේ වැඩක් කරන්න.අනුන් ගැන හිතලා ආපු පිරිසක්.එහෙම වැඩ කරලා අවුරුදු 05ක් පිරිලා යන මොහොතේ ආපස්සට හැරිලා බැලුවාම මම මේ සභාවට ඇවිල්ලා යෝජනා ඉදිරිපත් කරලා අහිංසක මිනිසුන්ට උදව්වක් ,උපකාරයක් කලා කියලා සතුටු වෙන්න පුළුවන්.ඡන්දය කියන්නේ අනුන් ළග තියන දෙයක්.මට තියෙන්නේ එක ඡන්දයයි.මම ගෞරවයෙන් ඉල්ලීමක් කරනවා නැවත වතාවක් මේ සභාව නියෝජනය කරලා  ගමට යමක් කරන්න,ප්‍රදේශය සංවර්ධනය කරන්න. ඒ වගේම ප්‍රදේශයේ ඉන්න දුවා දරුවන්ගේ අනාගතය සාර්ථක කර ගන්න හැකිවේවා කියලා ප්‍රාර්ථනා කරනවා.
ගරු ප්‍රාදේශීය සභා මන්ත්‍රී එච්.ඒ.චන්ද්‍රිකා මැතිතුමිය
ගරු සභාපතිතුමනි,අවුරුදු 05 ක් තිස්සේ අපි දහඅට දෙනා එකමුතුව වැඩ කළා.ඒ වගේම සතුටු වෙන්න පුළුවන් අපි යම් දෙයක් කළා කියලා. දැන් ඇවිල්ලා තියෙන්නේ මැතිවරණ සමයක් අපිට කියන්න බැහැ ඡන්දය තාමත් තියයිද නැද්ද කියලා.නමුත් අපි 18 දෙනාම එකාවන්ව ප්‍රදේශයේ සංවර්ධන වැඩ කටයුතු කළා කියලා අපිට සතුටු වෙන්න පුළුවන්.අපි දැන් ජනතා විමුක්ති පෙරමුණ ගැන කතා කරලා වැඩක් නැහැ.අපේ මේ අවසාන වාරය වෙන්න ඇති සභාවේ.සියළු දෙනාටම සුභම සුභ අනාගතයක් කියලා ප්‍රාර්ථනා කරනවා.
ගරු උපසභාපති ආර්.ඩබ්.එස්.ජේ.ඩී.එම්.කිත්සිරි මෙවන් රෝහිත බණ්ඩාර මැතිතුමා
ගරු සභාපතිතුමනි,බඩල්කුඹුර ප්‍රාදේශීය සභාව තුළ අද වෙනකම් යම් යම් සුභ සාධන වැඩ කටයුතු ප්‍රදේශය උදෙසා ක්‍රියාත්මක කරලා හැමදාම කල්පනා කලේ අපේ මිනිසුන් උදෙසා යම්කිසි සේවයක් සපයන්න.ඒක අපේ ගරු සභාපතිතුමා කිව්වා වගේ දින නියමයක් නැතිව කල් යයි. අපි සියළු දෙනා මැතිවරණයකට සුදානම් වෙලා ඉන්න මොහොතක කිසිම දේශපාලන බලවේගයකට යන්න පුළුවන්. අවස්ථාවක අපිට ආශිර්වාදයක් වෙලා තියනවා .සභික ධුර දරණ සියළුම දෙනා මේ අත්දැකීම් දන්නවා. අපි එල් ටී.ටී.කාලයේවත් මෙච්චර බයෙන් හිටියේ නැහැ.ඒ කාලය ගැන මතක් කරලා දීපු එකට විශේෂයෙන් ස්තූති කරන්න ඕන අපේ  ගරු කපිල සමරක්කොඩි මැතිතුමාට සහ ගරු සිරියාවති මැතිතුමියට ,ගරු සභාපතිතුමාට,ගරු වීරසිංහ මැතිතුමාට ජනතා විමුක්ති පෙරමුණේ අය කරපු විනාශය මතක් කරලා දීම පිලිබඳව. දැනුවත් කරන්නේ නැතිතාක් දුරට අපිත් අළුත් පරම්පරාවක මිනිස්සු. අපිටත් තියෙන්නේ ඒ පිලිබඳ පොඩි  අත්දැකීම් ප්‍රමාණයක්.ඒ අය කරපු විනාශය නිසා තමයි අද අපිට මේ ඉරණම අත්වෙලා තියෙන්නේ.මිනිස්සු හැමදාම කියනවා අවුරුදු 74 ක ශාපයක්  කියලා .පාරවල් මේ විදිහට සංවර්ධනය වෙලා තිබුනේ නැහැ.නමුත් දැන් සංවර්ධනයක් වෙලා තියෙන්නේ.යම් යම් දේශපාලන විපර්යසයක් එක්ක යම් යම් අකටයුතු වෙන්න ඇති .ඒතාක් තුළ මේ ලංකාවේ සංවර්ධනයක් වෙලා තියනවා. ජනගහනය වැඩි වීමත් සමඟ යම් යම් ණය ගන්න වෙලා තියනවා.ඒ වගේම කළමනාකරණය කරගන්න යම් යම් මිනිසුන්ට බැරි වෙලා තියනවා.මේ බඩල්කුඹුරේ ප්‍රාදේශීය සභාවේ සභාපතිතුමාගේ මුලිකත්වයෙන් 2018 වර්ෂයේ පටන් ගත් 2023 වර්ෂයෙන් ඉවරවෙන අවසන් සභාවයි.හිත් අමනාපකම් නැතිව හැමෝම ගොනු කරගෙන යන්න පුළුවන් හැකියාව ලබාගත්ත සභාපති කෙනෙක්.එතුමාට මම හදවතින්ම ස්තූති වන්ත කරනවා.එතුමාගේ නිහතමානී බව නිසා එතුමා මේ දේශපාලනයෙන්  ගැටුම් ඇතිවනතාක් දුරට ප්‍රශ්න නිරාකරණය කර ගන්න පුළුවන්.නමුත් යම්තාක් දුරට මේ කාලය තුළ යම් යම් හිත්අමනාපකම් වුනා කියලා ඒක වෛරයකට පෙරලගෙන  ඒක පස්සේ එළවාගෙන ගිය නැති පුද්ගලයෙක්.ඔබතුමාට මම නැවත වරක් හදවතින්ම ස්තූති වන්ත වෙනවා.ඔබතුමා මේ සභාව තුල අවසාන දවසේ ඉන්න දවසක ඔබතුමාට මේ ගරු සභාවේ සියළු මන්ත්‍රීතුමාලා එකතු කරගෙන කරන්න ඔබතුමා කරපු සේවය ගැන ඇගයීමක් සහ ඔබතුමාට කරන හදවතින්ම ස්තූතියක්.  හැමෝටම ආශිර්වාදය සපයන්නේ නැහැ ගරු සභාපතිතුමා .හැමෝටම මේ කාර්යය ඔය විදිහටම කරගෙන යන්නත් බැහැ.මිනිස්සු නිහතමානිත්වය සඳහාම මේ කොට්ඨාශය පුරාම කරපු වැඩ කටයුතු බැලුවොත් ගරු සභාපතිතුමාගේ  කාලය තුල ,පොල භුමිය නවීකරණය කරන්න ලොකු වෙහෙස මහන්සියක් දරලා ,ඒ කටයුත්ත සියළු මන්ත්‍රීතුමන්ලා එකතුකරගෙන වැඩ රාශියක් කළා.ඒ වගේම තමයි අපේ ගරා වැටිලා තිබුනා ගොඩනැගිල්ලක්  ඒක අද අංග සම්පුර්ණ ගොඩනැගිල්ලක් බවට බඩල්කුඹුරේ සියළු ජනතාවට අතපත් කරලා තියනවා.අද 2018 අපි යෝජනා ඉදිරිපත් කරපු කාලය තුලම ඒකට සියළුම මන්ත්‍රීතුමන්ලා එකතු කරගෙන අද සභාවට ලොකු ආදායමක් ලැබෙනවා.ලොකු වැඩ කොටසක් සිදු කරලා තියෙනවා.ඒ වගේම බඩල්කුඹුර ප්‍රාදේශීය සභාවෙන් සිදු කරන්න බැරි වුන නක්කල මුල් ළමාවියේ මධ්‍යස්ථානයක් ගෙන ඒමට ලොකු වෙහෙස මහන්සියක් එතුමාගේ ධුර කාලය තුළ සිදු කළ තවත් විශිෂ්ට සේවාවක්.ගරු ශෂින්ද්‍ර රාජපක්ෂ මැතිතුමාගේ ප්‍රධානත්වයෙන් කාපට්  මාර්ග ව්‍යාපෘති එතුමා මුලිකත්වය අරගෙන එකින් එක සාධාරණය කරලා එතුමාට කිලෝමිටර් 10 මේ සියළු අපේ පක්ෂයේ මන්ත්‍රීවරුන්ට කිලෝමීටර 2-3 බැඟින් බෙදලා දුන්නා.ඒ වගේ වැඩ රාශියක් බඩල්කුඹුර ප්‍රාදේශීය සභාව තුල කළා.බඩල්කුඹුරේ මිනිසුන් වෙනුවෙන්, බඩල්කුඹුරේ උන්නතිය වෙනුවෙන් සාධාරණව කරන හැම අවස්ථාවකම ,කරන්න පුළුවන් හැම අවස්ථාවකම උදව් උපකාර කරපු ඔබතුමාට නැවත වරක් බඩල්කුඹුරේ සියළුම ජනතාව වෙනුවෙන් ,භික්ෂුන් වහන්සේලා ඇතුළු අනිකුත් පුජකතුමන්ලා ,බඩල්කුඹුර ප්‍රාදේශීය සභාවේ ගරු මන්ත්‍රීතුමන්ලා ,විපක්ෂනායකතුමා ඇතුළු සියළුම මන්ත්‍රීතුමන්ලා වෙනුවෙන් ආශිර්වාදයක් ,ඒ වගේම අප ප්‍රාදේශීය සභාවේ ලේකම්තුමිය ඇතුළු සියළුම නිලධාරි මණ්ඩලයේ ආශිර්වාදයත් ඔබතුමාට එක්කරනවා.ඒ වගේම අපිට තියනවා යම් යම් සම්පත් ඒවා කළමනාකරනය කරගෙන අපි හැමදාම බැලුවේ මේ බඩල්කුඹුරේ මිනිසුන් සඳහා යම් කටයුත්තක් කරන්න.අපේ තියනවා බඩල්කුඹුර කොට්ඨාශයටම රජයේ පැල ගන්න තවාන් පමණයි තියෙන්නේ.ලක්ෂ ගානක් පැල ගොවිජන කේන්ද්‍රය හරහා මිනිස්සුන්ට නොමිලේ බෙදා දෙනවා.  ගෙවීම් පදනම මත ලබා දෙනවා.ඒ නිසා මම යෝජනාවක් හැටියට කරනවා අපේ තියනවා උඩගංගොඩ අක්කර 04 ක විතර ප්‍රමාණයක් .සභාපතිතුමාගේ කාලය තුල මේකේ කෘෂි නිෂ්පාදන ඒකකයක්  අපි ආරම්භ කරමු කියලා මම යෝජනා කරනවා.ප්‍රදේශයට අවශ්‍ය කරන පැල එතන නිෂ්පාදනය කරලා ,කොම්පෝස්ට් නිෂ්පාදනාගාරයක් ,දියර පොහොර ,යම් මට්ටමකින් හදන්න පුළුවන් ගොවිජන කේන්ද්‍රයට ලබා දෙන්න පුළුවන්. ඒ වගේම ගෙවතු වගා ආදර්ශමත් කරන්න පුළුවන් ස්ථානයක් උඩගංගොඩ විහාරස්ථානයට නුදුරින් තියනවා.ඒක බඩල්කුඹුර ප්‍රාදේශීය සභාවට පවරාගෙන ඒකට අවශ්‍ය නීතිමය කටයුතු සම්පුර්ණ කරගෙන ඒක බඩල්කුඹුරේ ඉදිරි මිනිසුන් උදෙසා පැල තවාන් කරන ස්ථානයක් ,බීජ නිෂ්පාදනය කරන,දියර පොහොර ,කොම්පෝස්ට්  නිෂ්පාදන ස්ථානයක් ඉදිකර ගැනිමට සභා යෝජනාවක් දාලා ඒකේ මුලිකත්වය ගමේ ඉන්න අහිංසක දුවා දරුවන්ට අවස්ථාවක් දීලා  සභාව මඟින් ඒක නඩත්තු කරගෙන යාමට අවස්ථාව උදා කරලා දෙන්න කියලා ගරු සභාපතිතුමා ඇතුළු සියලු මන්ත්‍රීතුමන්ලාගෙන් ඉල්ලා සිටිනවා. ඊළග මැතිවරණය ජයග්‍රහණය කරලා ඔබ ලබාගත්ත අසුන ඔය විදිහටම ආරක්ෂා කරගෙන එන්න වාසනාව ලැබේවායි කියලා ප්‍රාර්ථනා කරනවා.
ගරු ප්‍රාදේශීය සභා මන්ත්‍රී ආර්.එම්.චන්ද්‍රසිරි මැතිතුමා
ගරු සභාපතිතුමනි,අපි 2018 වර්ෂයේ මැතිවරණයට තරඟ කරලා එක්සත් ජාතික පක්ෂයෙන් ජයග්‍රහණය කරලා සභාවට ආපු මන්ත්‍රීවරු හැටියට ගරු සභාපතිතුමාත් එක්ක එතුමා ගන්නා යෝජනාවලට  හරි දේවල් වලට හරි කියමින් වැරදි දේවල්වලට විරුද්ධ වෙමින් අපි මේතාක් කාලයක් එකට වැඩ කළා.ඒ කාලය තුළදී ගරු සභාපතිතුමා ප්‍රමුඛ ආණ්ඩු පක්ෂයේ මන්ත්‍රීතුමන්ලා ඉදිරිපත් කරන යෝජනා තුළින් විශාල වැඩ කොටසක් බඩල්කුඹුර කොට්ඨාශයේ සිදු කිරිමට එතුමාට හැකියාව ලැබුනා. ඒ කාලය තුළ කාලයක් යන කොට ආණ්ඩු පක්ෂයත් එක්ක අපේ පක්ෂ නායක ගරු රනිල් වික්‍රමසිංහ මැතිතුමා අග්‍රාමත්‍යවරයා හැටියට පත්වෙලා ජනාධිපතිවරයා හැටියට තේරිපත් වෙලා ආණ්ඩු පක්ෂයේ ගන්නා සැම කටයුත්තකටම යෝජනා එකඟ විම සඳහා පක්ෂයේ අනුමැතිය අපිට ලැබුනා. ඒ අනුව එදා සිට මේ දක්වාම ගරු රනිල් වික්‍රමසිංහ මැතිතුමාගේ ඒ අනුව සිරිකෝත මුලාස්ථානයේ උපදෙස් පරිදි ඒ කටයුත්තට සහයෝගය දෙමින් ගරු සභාපතිතුමා ප්‍රමුඛ ගරු මන්ත්‍රී කණ්ඩායම කරන ලද සංවර්ධන කටයුතු වලට සහයෝගය දක්වමින් එතුමාත් එක්ක සුහඳව අපි කටයුතු කළා.මම ගෞරවයෙන් ඒ සියල්ල සිහිපත් කරනවා. මේ අවස්ථාවේදී ගරු සභාපතිතුමාට ස්තූතිවන්ත වෙනවා. ඔබතුමා විපක්ෂයේ කණ්ඩායම එක්ක බොහොම සුහඳව හිටියා. ඒ සම්බන්ධයෙන් අපේ මන්ත්‍රී කණ්ඩායමේ ගෞරවය ස්තූතිය පිරිනමනවා.  ඒ වගේම අපේ උප සභාපතිතුමා,ගරු මන්ත්‍රීතුමන්ලා,ගරු මන්ත්‍රීතුමියන්ලා සියළු දෙනාම  අපි පුංචි පුංචි වාද විවාදවලට ආවත් කවදාවත් වෛරයෙන් ක්‍රෝධයෙන් හිටපු අය නොවෙයි.පක්ෂ විපක්ෂ සියළු දෙනාම ලේකම්තුමිය ඇතුළු කාර්ය මණ්ඩලයේ සියළු දෙනා සමඟ බොහොම නිහැඩියාවෙන් ,ඒ අයගේ හිත් පාරවන්නේ නැතිව සංවර්ධන කටයුතු සහ තමන්ගේ බලප්‍රදේශවල තමන්ට ලැබෙන ප්‍රතිපාදන සියල්ල වියදම් කරගැනීම සඳහා අදාල විෂය පථයට කරන නිලධාරින් එකතු කරගෙන සියළුම කාර්ය මණ්ඩලයත් එක්ක එකතු වෙමින් අපි සියළු දෙනා කටයුතු කළා. අපි මේ සභාවෙන් නික්ම ගියත් ,ඊළඟ සභාවෙන් නික්ම ගියත් ඔබ අප සියළු දෙනා එක්ව එකට කටයුතු කල යුතුය. අපේ ඡන්ද දායකයා අපිට දෙවියෙක් වගේ.ඒ වගේම තමයි අපි ඒ නිසා තමයි සියළු දෙයින් ගෞරවය ලැබුවේ.පිළිගැනීම ලැබුවේ.යමක් බෙදා හදා ගන්න අපිට අවස්ථාව ලැබුනේ.ඒ සියල්ලම අපිට ලැබුනේ ඒ ඡන්ද දායකයා නිසා.ඒ අයටත් ස්තූතිය පුද කරනවා. හිටපු ලේකම්තුමාත් අපි සමඟ සුහඳව වැඩ කටයුතු කළා. ඒ වගේම අපේ දැන් ඉන්න ලේකම්තුමිය ඇතුළු කාර්ය මණ්ඩලයේ සියලුම නිලධාරින්  අපිත් සමඟ සුහඳව වැඩ කටයුතු කළා.මේ අවස්ථාවේදී ඒ දැක් වු සහයෝගයට ස්තුතිය පුද කරනවා.ඔබ සියළු දෙනාම ඉදිරි මැතිවරණයේදී තම තමන්ගේ ඉල්ලන කොට්ඨාශ වලින් ජයග්‍රහණය කරලා නැවතත් සමාජ සේවයෙකු හැටියට බඩල්කුඹුර කොට්ඨාශයේ සේවය කරන්න ශක්තිය ධෛර්ය ලැබේවායි කියලා ප්‍රාර්ථනා කරනවා.
ගරු ප්‍රාදේශීය සභා මන්ත්‍රී ඩී.එම්.මහින්ද්‍ර බණ්ඩාර මැතිතුමා
ගරු සභාපතිතුමනි,පළමුවෙන්ම සුභ පතනවා අපේ ගරු සභාපතිතුමා සියළු දෙනාත් එක්ක බොහෝම හොඳ කාලයක් ගෙව්වා.සමහර විට මැතිවරණය කල් යන්නත් පුළුවන්.කොහොමද කියන්න තාම දන්නේ නැහැ.කෙසේ වෙතැත් සාර්ථක ගමනක් ආවා කියලා අපට කියන්න පුළුවන් .පහුගිය කාලයේදී ප්‍රාදේශීය සභාවකින් අපට බලාපොරොත්තු සාමාන්‍ය තත්වයක් නොවේ රටේ තිබුනේ ඉෂ්ඨ කරන්න අමාරුයි.පළවැනි ප්‍රාදේශීය බලයෙන් ආවාට අපට අවුරුද්දක් දෙකක් දෙකහමාරක් තිබුනේ ආණ්ඩුවක් . ඊට පස්සේ ඇවිල්ලා ටික දවසක් යන කොට  මැතිවරණත් එක්ක කොරෝනා වසංගතය ඊට පස්සේ ආර්ථීක අර්බුදය.ඒ නිසා අපි කාටත් ගොඩක් වැඩ කරන්න අපහසු තත්වයක් තමයි තිබුනේ . ඒ කෙසේ වෙතැත් මම හිතනවා ප්‍රාදේශීය සභාවේ සියලුම සභා මට්ටමෙන් කරන්න පුළුවන් ගොඩක් දේවල් කළා.ඒ පිළිබඳව සතුටට පත් වෙනවා. ඒ වගේම විශේෂයෙන්ම මේ ප්‍රාදේශීය සභාවේ පක්ෂ විපක්ෂ සියලුම සහෝදර  ගරු මන්ත්‍රීතුමන්ලා හා ගරු මන්ත්‍රීතුමියන්ලා සහෝදරත්වයෙන් බැදිලා ඉනන්වා. මම ප්‍රාර්ථනා කරනවා සියලුම දෙනාටම  නැවත සභාවට පත්විමට ශක්තිය ධෛර්ය ලැබේවා කියලා ප්‍රාර්ථනා කරනවා. ඒ වගේම හැම ගරු මන්ත්‍රීතුමියක්ම,හා  ගරු මන්ත්‍රීතුමෙක්ම වැඩ කළේ අපේ පෞද්ගලික අප  ගැන හිතලා නොවේ තමාගේ ප්‍රජාව වෙනුවෙන් කැප වි වැඩ කළා.ඉතින් ඒ නිසා හොඳ නියෝජනයක් පහුගිය වතාවේදී මහජන අවශ්‍යතාවය වෙනුවෙන් මේ ප්‍රාදේශීය සභාවට පත් කර දුන්නා කියලා අපි නිහතමානිව ආඩම්බර වෙනවා.ඒ නිසා අපට හොඳ ගමනක් යන්න පුළුවන් වුනා. සභාවේදී අපිට එක දෙයක් බැරිවුනා පළාත් පාලන ප්‍රාදේශී සභා පනතේ තියන නියම අර්ථ නිරුපනය ප්‍රාදේශී සභාවට අපි කවුරුත් අරගෙන නැහැ. එහෙම කළානම් කිසිම ගැටුමක් ඇති වෙන්නෙත් නැහැ. නියම සැබැ අරමුණට යන්න ඊළඟ සභාවේදීවත් ශක්තිය ධෛර්ය ප්‍රාර්ථනා කරනවා.ඒ වගේම සහයෝගය ලබා දුන් හිටපු සභා ලේකම්තුමා ,වර්තමාන ලේකම්තුමිය හා  සියලුම නිලධාරි මණ්ඩලය ලොකු සහයෝගයක් හා වැඩ කොටසක් ප්‍රාදේශීය සභාව වෙනුවෙන් ලබා දෙනවා. ඒ සියලු දෙනාටම ස්තුති  වන්ත වෙනවා.
ගරු  සභාපති ආර්.එස්.එම්.අබේසේකර මැතිතුමා
                  ගරු උප සභාපතිතුමනි, ගරු මන්ත්‍රීවරුනි ගරුමන්ත්‍රීවරුනි,සියලුම මන්ත්‍රිවරුන් අදහස් දැක්වුවා. මම අවුරුදු 22 ක් දේශපාලනයේ ඉන්න පුද්ගලයෙක්.තව මාසයක් පමණ තමයි ඉන්නේ.මම හදවතින්ම ප්‍රාර්ථනා කරනවා අපිත් එක්ක තරඟ වදිනවා  සභාවේ ඉන්න 16 දෙනෙක්.ඒ සභාවේ ඉන්න ඒ කණ්ඩායම හොදට සුදානම් වෙලා ඉන්නවා අනාගතය ජයග්‍රහණය කරන්න. පෞද්ගලික හේතුවක් මත මම නැවත ඡන්දය ඉල්ලන්නේ නැහැ.නමුත් මම දේශපාලනයේ ඉන්නවා.දේශපාලනයේ හතුරොත් නැහැ මිතුරොත් නැහැ.මම හොරා කාලා නැහැ.මංකොල්ල කාලා නැහැ.අනිත් 16 දෙනාත් එහෙමයි.මම අතේ ලේ,කුණු,මඩ ගාගෙන නැහැ.මම හඳවතින්ම සුභ පතනවා ඔබතුමාලා දේශපාලනය කරන්න ඇගේ හයිය තියනකම්.මිනිස්සු විවිධයි.නොයෙක් ආකාරයේ කතා කියනවා.සභාලේකම්තුමිය ඇතුළු කාර්යය මණ්ඩලයට ප්‍රාර්ථනා කරනවා මේ හිටියා වගේම මේ ඉන්න කණ්ඩායමත් එක්ක වැඩ ටික කරගෙන යන්න මමත් මේ සභාවට වැඩක් කරගෙන යන්න ආවොත් මටත් ඒ සහයෝගය ඔබතුමන්ලා ලබා දෙන්න කියලා ඉල්ලා සිටිනවා.මම දැනුවත්ව මගේ අතින් වරදක් වෙලා නැහැ.මට කරන්න පුළුවන් හැමදේම පුළුවන් විදිහට කළා.මම දොඩම් ගොඩ වගේ බදා ගෙන හිටියේ. බෙදාගෙන වැඩ කළා.   කෝටි ගානක ආදායම එන රෝස තිරුවානා නිධියේ වැඩ පටන්ගෙන තියෙනවා. සභාවේ කටයුතු මින් අවසානයි.සියළු දෙනාටම සුභ දිනයක් ප්‍රාර්ථනා කරමින් මම නිහඩ වෙනවා. 

